
৫১৮] জীবনী-কোষ-ভারতীয়—পৌরণিক 
______________________________
অত্যন্ত দেবদ্বেষী ছিলেন। তাহার এই বর ছিল যে, তাহার স্ত্রীর সতীত্ব নাশ ও অক্ষয় কবচ দূরীভূত না হইলে তাহার মৃত্যু হইবে না। বিষ্ণু ব্রাহ্মণ বেশে তাঁহার কবচ প্রার্থনা করিয়া গ্রহণ করেন এবং মহাদেবের সহিত শঙ্খচূড়ের যুদ্ধকালে, শঙ্খচূরের অনুপস্থিতির সুযোগে তাঁহার স্ত্রী তুলসীর সতীত্ব নাশ করেন। তুলসী পরে জানিতে পারিয়া বিলাপ করিলে শ্ৰীকৃষ্ণের বরে তিনি গণ্ডকী নদীতে পরিণত হইলেন । তাঁহার কেশ তুলসী বৃক্ষরূপে পরিণত হইল । তুলসী একবার গনেশকে পতিরূপে পাইতে ইচ্ছা করিয়াছিলেন। গণেশ অসম্মত হইলে, তুলসী তাহাকে শাপ দেন। গণেশও তাঁহাকে “অসুরক্রান্ত হইবে” বলিয়া প্রতিশাপ দেন। সেই হইতে তুলসী গণপতি পূজায় অব্যবহার্য্য। ব্রহ্মবৈ-প্রকৃ-১২ - ২১। (২) কুশধ্বজ নামক কোনও রাজার সংসার বিরাগিনী তপস্বিনী তুলসী ও বেদবতী নাম্নী দুই কন্যা ছিল। ব্রহ্ম-বৈ-গণেশ - ৪৬।
তুলাধার - বারাণসীস্থিত বৈশ্যকুলোদ্ভব তুলাধার খুব জ্ঞানী ছিলেন। মহর্ষি জাজলি বহু তপস্যা করিয়াও সফল মনোরথ হইতে না পাইয়া, অবশেষে তাহার নিকট জ্ঞান লাভ করেন। মহাভা-শান্তি-২৬১-২৬৩।
তুল্যার্চি - মহর্ষি লাঙ্গলির অন্যতম পরম ধার্ম্মিক পুত্র। বায়ু-২৩;ব্রহ্মাণ্ড-২৩;লি-২৪;লাঙ্গলী দেখ। 
তুষিত- স্বারোচিষ মন্বন্তরে তুষিত নামক দেবগণ ছিলেন। হরি-হরি-৭। স্বারোচিষ মন্বন্তরে পারাবত, তুষিত প্রভৃতি দেবতা ছিলেন। কূর্ম্ম-পু-৫০।
তুষিতদেবগণ– স্বারোচিষ মন্বন্তর কালে মানসদেব তুষিত দেবগণের সহিত তুষিতার গর্ভে জন্মগ্রহণ করেন । বিষ্ণু৩য়-১; হরি হরি-৭ । চাক্ষুষমনুর সময়ে দ্বাদশ আদিত্য তুষিত দেবগণ নামে খ্যাত ছিলেন। কুৰ্ম্ম-পূ ১৬ । 
তুষিতা-– (১) স্বারোচিষ মন্বন্তরে বেদশিরার পত্নী তুষিত হইতে বিষ্ণুর অবতার বিভু জন্মগ্রহণ করেন। ভাগ ৮স্ক- ১। (২)স্বারোচিষ মন্বন্তরে তুষিতার গর্ভে মানস দেব তুষিতগণের সহিত জন্মগ্রহণ করেন। বিষ্ণু ১ম-১৫ । (৩) স্বারোচিষ মনুর সময়ে বিষ্ণু, তুষিতার গর্ভে তুষিত দেবগণের সহিত জন্মগ্রহণ করিয়াছিলেন। কুৰ্ম্ম-পু-৫০। (৪) চাক্ষুষ মনুর সময়ে মঙ্কি নামে এক তপস্বী ছিলেন। দেবগণকর্ত্তৃক প্রেরিতা অপ্সরা তুষিতা, তাঁহার তপস্যা নষ্ট করিয়া শাপগ্রস্তা হইয়াছিলেন । বাম-৭২।
তুষ্টি -(১) প্রজাপতি দক্ষের অন্ততমা কন্যা ও ধর্ম্মের পত্নী তুষ্টি হইতে হর্ষ জন্মগ্রহণ করেন। ভাগ-৪ স্ক-১ । (২) মরীচির পত্নী সম্ভূতি হইতে পূর্ণমাস ও মারীচ নামে

		 এই পাতা শেষ সম্পাদিত হয়েছে ১৫:২০টার সময়, ১০ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

